
Mai 2007
Teitl y swydd: Gweithiwr ‘Gwylwyr Gwastraff’
Yn atebol i : Swyddog Prosiect Byw Cynaliadwy
Prif bwrpas y swydd: Helpu pobl i leihau sbwriel o’r cartref sy’n cael ei yrru i safle tir lenwi
Sgôp y swydd: I greu diddordeb a chael pobl i dorri i lawr ar bob math o wastraff  a thrwy hynny leihau eu heffaith niweidiol ar yr amgylchedd. Prif darged y prosiect fydd stadau Bryn y Gog, Cae Crwn a Thregarth ym Machynlleth yn ogystal â stadau eraill ym Mro Ddyfi.
Prif gyfrifoldebau:

· Dysgu am wastraff: o le mae o’n dod, i le mae o’n mynd, pam fod hyn yn bwysig a be  allwn ni ei wneud i wella’r sefyllfa.  Mae hyn yn cynnwys sut i ddefnyddio gwastraff o’r gegin a’r ardd i wneud compost.
· Dysgu am ffyrdd eraill o wastraffu arian a niweidio’r amgylchedd, e.e. gwastraffu ynni a beth allwn ei wneud i leihau hyn.
· Trosglwyddo’r wybodaeth hyn i oedolion mewn gwahanol sefyllfaoedd, e.e. trwy sgwrsio gyda chymdogion, siarad mewn clybiau a chymdeithasau a threfnu digwyddiadau i ymdrin â hyn.
· Dysgu am gyfathrebu effeithiol a gwahanol ffyrdd o greu a chynnal diddordeb.
· Creu cyffro ynglŷn â lleihau gwastraff yn stadau tai Machynlleth a lleoliadau eraill yn ardal Cymunedau’n Gyntaf  Bro Ddyfi

· Trefnu digwyddiadau a darparu cyfleoedd i drafod ac ymdrin â’r gwaith hwn.
· Darganfod beth fyddai yn ei gwneud yn haws i bobl newid eu harferion. Darparu cefnogaeth a chymorth e.e. helpu i greu system o wahanu a storio gwastraff.
Cyfrifoldebau eraill:

· Ymchwilio i atebion posib ar raddfa gymunedol, e.e. lleoliadau canolog i ddod a gwastraff gardd i’w droi’n gompost.
· Gweithio ar y cyd gyda’r prosiect ‘Ôl Troed Dyfi’ i ddangos i bobl pa benderfyniadau a ffactorau sy’n cael yr effaith fwyaf niweidiol ar y blaned a beth yw’r gwahanol opsiynau.
· Helpu’r Swyddog Prosiect Byw Cynaliadwy i reoli’r Gronfa Ynni Cymunedol ac i hybu mentrau bwydydd lleol newydd.

